
<<ՇԻՐԱԿ-ՋՐՄՈՒՂԿՈՅՈՒՂԻ>>, <<ԼՈՌԻ-ՋՐՄՈՒՂԿՈՅՈՒՂԻ>> ԵՎ <<ՆՈՐ ԱԿՈՒՆՔ>> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԸ <<ՀԱՅՋՐՄՈՒՂԿՈՅՈՒՂԻ>> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՄԻԱՑՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ ՄԱՍԻՆ

Հիմք ընդունելով Հայաստանի Հանրապետության քաղաքացիական օրենսգրքի 63-րդ հոդվածը և 64-րդ հոդվածի 2-րդ մասը, <<Բաժնետիրական ընկերությունների մասին>> Հայաստանի Հանրապետության օրենքի 18-րդ և 20-րդ հոդվածները՝ Հայաստանի Հանրապետության կառավարությունը որոշում է.
1. <<Շիրակ-ջրմուղկոյուղի>> (պետական գրանցման համար՝ 29.120.02082), <<Լոռի-ջրմուղկոյուղի>>  (պետական գրանցման համար՝ 26.120.02282) և <<Նոր Ակունք>> (պետական գրանցման համար՝ 31.120.00877) փակ բաժնետիրական ընկերությունները միացման ձևով վերակազմակերպել՝ միացնելով <<Հայջրմուղկոյուղի>> (պետական գրանցման համար՝ 286.140.00736) փակ բաժնետիրական ընկերությանը:
2. ՀՀ տարածքային կառավարման և ենթակառուցվածքների նախարարին՝ սույն որոշումն ուժի մեջ մտնելուց հետո եռամսյա ժամկետում՝
1) ապահովել միացման պայմանագրի, փոխանցման ակտի, բաժնետոմսերի փոխարկման կարգի նախապատրաստումը և դրան համապատասխան <<Հայջրմուղկոյուղի>> փակ բաժնետիրական ընկերության կանոնադրության մեջ փոփոխությունների և լրացումների կատարումը.
2) ապահովել <<Հայջրմուղկոյուղի>>, <<Շիրակ-ջրմուղկոյուղի>>, <<Լոռի-ջրմուղկոյուղի>> և <<Նոր Ակունք>> փակ բաժնետիրական ընկերությունների միացմամբ և դադարեցմամբ պայմանավորված օրենքով սահմանված պետական գրանցման գործընթացները:
3. Սահմանել, որ <<Հայջրմուղկոյուղի>>, <<Շիրակ-ջրմուղկոյուղի>>, <<Լոռի-ջրմուղկոյուղի>> և <<Նոր Ակունք>> փակ բաժնետիրական ընկերությունների վերակազմակերպման հետ կապված ծախսերը կատարվելու են <<Հայջրմուղկոյուղի>> փակ բաժնետիրական ընկերության միջոցների հաշվին:
